
HAFAN CYMRU 

CYFLWYNIAD

Yn Hafan Cymru rydym yn cefnogi pobl sy’n eu cael eu hunain mewn sefyllfaoedd sy’n golygu na allant fyw yn ddiogel neu na wyddant sut i wneud 
hynny. Rydym yn gweithredu contractau cymorth sy’n gysylltiedig â thai ledled Cymru ac â chyfoeth o brofiad o ddeall anghenion pobl, ac ar yr un 
pryd sicrhau eu bod nhw’n derbyn y lefel gywir o gymorth bob tro. Mae ein cymorth yn helpu ystod eang o bobl cyrraedd eu goliau a gweithio 
tuag at annibyniaeth. Dros y 30 mlynedd rydym wedi bod yn gweithredu, rydym wedi cynnig gwasanaethau cymorth sy’n addas i bob person 
mewn argyfwng gan gynnwys teuluoedd, pobl sy’n profi cam-drin domestig, problemau iechyd meddwl, camddefnyddio sylweddau, cyn-
droseddwyr, yn ogystal â phobl ifanc a phlant.

Rydym yn hyrwyddo a hybu annibyniaeth drwy gefnogi unigolion i reoli 
llety, perthnasau ac i deimlo’n rhan o’r gymuned leol. Rydym yn gweithio 
gyda nhw i helpu lleihau unrhyw berygl o ddigartrefedd yn y dyfodol gan 
eu galluogi nhw i ddeall eu hawliau a rhwymedigaethau a gwella eu gallu 
a hyder i’w galluogi nhw i gynnal eu cartref yn annibynnol. Rydym hefyd 
yn gweithio gyda nhw i ddatblygu a chynnal perthnasau iach gyda theulu, 
unrhyw rwydweithiau cymorth, cymdogion a gweithwyr proffesiynol. 
Rydym yn ceisio, lle mae’n bosibl, darparu pontio llwyddiannus tuag at 
annibyniaeth.

Ers ei sefydlu yn 1989, mae Hafan Cymru wedi mynd o nerth i nerth ac 
mae bellach yn cyflogi 150 o staff, gan ddarparu amrywiaeth o 
wasanaethau ar draws 16 o’r 22 Awdurdod Lleol yng Nghymru.

Bydd y pecyn hwn yn rhoi gwybodaeth i chi amdanom ni a sut beth yw 
gweithio i ni.

Am wybodaeth bellach, ymwelwch â’n gwefan:  www.hafancymru.co.uk.



"Mae ein timoedd yn dweud wrthym  fod y

gwaith yn ysgogol ac yn rhoi boddhad mawr iddynt. Mae ymrwymiad cryf ganddynt i 
weithio’n greadigol ac yn arloesol er mwyn gwella ansawdd bywyd ac annibyniaeth 
gynyddol y rheini rydym yn eu cefnogi. Mae gennym Fwrdd Rheoli sefydledig sydd yn 
hawdd mynd atynt, yn gyfeillgar a chefnogol. Rydym yn gweithio i’r safonau 
Llywodraethu a Chydymffurfiaeth uchaf ar draws y sefydliad, gydag ymrwymiad cryf i 
wneud gwahaniaeth. Yn Hafan Cymru rydym yn ystyried ein gwaith yn ddifrifol iawn ac yn 
teimlo’n angerddol dros les y bobl rydym yn eu cefnogi ac ein gweithwyr i gyd. Mewn byd 
delfrydol, dylai fod gan bawb yng Nghymru gartref lle gallant ffynnu. Ond nid yw’r byd yn 
ddelfrydol a dyna pam yr ydym ni yma. Mae ein gwaith yn hanfodol a nes y byddwn yn 
byw mewn byd sydd yn rhydd o gamdriniaeth, mae angen mwy o waith nid yn unig i 
gefnogi’r bobl sydd yn dod i ni am help, ond hefyd i godi ymwybyddiaeth a dealltwriaeth 
ar draws cymunedau yn ogystal â chyflogwyr am y cymorth a gwasanaethau sydd ar gael i 
bobl sydd mewn argyfwng. Os ydych am wneud gwahaniaeth ac ymuno â thîm o bobl 
frwdfrydig a llawn egni, ni yw’r busnes i chi!” 

Sian Morgan, Prif Weithredwr

O U R VALU ES 



YR HYN RYDYM YN EI WNEUD 
RYDYM YN CYNNIG DULL CYFANNOL O DDARPARU CYMORTH I FENYWOD, 
DYNION A THEULUOEDD SYDD AG YSTOD EANG O ANGHENION – GAN GYNNWYS 
Y RHEINI SYDD YN DDIGARTREF, WEDI PROFI CAM-DRIN DOMESTIG (GAN 
GYNNWYS CAM-DRIN CORFFOROL, RHYWIOL NEU SEICOLEGOL), YN GWELLA EU 
HIECHYD MEDDWL, UNIGOLION GYDA PHROBLEMAU GYDA CHAMDDEFNYDDIO 
SYLWEDDAU A CHYN-DROSEDDWYR. EIN NOD YW SICRHAU BOD EIN 
CLEIENTIAID YN GALLU CYNNAL EU HUNAIN MEWN CARTREF ANNIBYNNOL O 
FEWN Y GYMUNED.

HYFFORDDIANT A 
CHYFLOGADWYEDD 

TAI 

Landlord cymdeithasol ydym 
sydd wedi’n cofrestru gyda 
Llywodraeth Cymru. Rydym 
yn gweithio ar hyd a lled 
rhannau helaeth o Gymru gan 
ddarparu tai a chymorth 
arbenigol i bobl sy’n agored i 
niwed.

CYMORTH 

Mae gennym brofiad a 
gwybodaeth helaeth am 
ddarparu gwasanaethau 
cymorth cysylltiedig â thai 
ledled Cymru. Rydym yn credu 
bod gan bobl yr hawl i ddyheu 
am fywydau diogel, annibynnol 
o fewn eu cymunedau.

PROSIECTAU 

SBECTRWM 
Yn hyrwyddo ffyrdd iach o fyw a 
pherthnasoedd iach, mewn 
ysgolion cynradd ac uwchradd 
ledled Cymru.
SIEDIAU DYNION CYMRU 
Rhwydwaith o leoedd (‘siediau’) 
ledled Cymru lle gall dynion 
ddod at ei gilydd i sgwrsio, 
cymryd rhan mewn 
gweithgareddau a gwneud 
ffrindiau newydd.

Mae gan ein tîm hyfforddi 
arbenigol fwy na 15 mlynedd o 
brofiad o ddatblygu a chyflwyno 
cyrsiau hyfforddiant o ansawdd 
uchel ledled Cymru.
Mae gan ein cynghorwyr cymorth 
cyflogaeth brofiad manwl o helpu 
unigolion i gydnabod eu 
rhwystrau, archwilio 
strategaethau ymdopi a symud 
tuag at annibyniaeth.

SUT BETH YW YMUNO A'N TIM 
Mae gweithio i ni yn rhoi boddhad mawr, byddwch yn teimlo eich bod chi'n cael eich cynnwys, eich 
gwerthfawrogi a bod pobl yn gwrando arnoch. Cewch eich cefnogi i ragori mewn eich rol ac yn derbyn yr 
hyfforddiant i'ch helpu chi i ddatblygu a symud ymlaen. Mae eich lies yn bwysig i ni, rydym yn cynnig y 
cyfle i weithio'n hyblyg yn ogystal a phecyn buddion hael. Rydym yn deal!, ein hased pwysicafyw'r bobl 
anhygoel sy'n gweithio gyda ni. Oyna pam rydym yn datblygu ein buddion cyflogaeth yn barhaus. 0 s  
hoffech wneud gwahaniaeth, gweithio i fudiad uchel ei barch a theimlo eich bod chi wir o bwys, 
ymunwch a n i - mae'n le ardderchog i weithio. 

WWW.HAFANCYMRU.CO.UK 

BUDD ION A GYNIGIR 

• Absenoldeb Blynyddol Gwell
- 27 diwrnod (+8 Gwyliau
Banc) 

• Diwrnod ychwanegol 'Hafan
Cymru'.

• Pensiwn 8% 

• Rhaglen Cymorth i Weithwyr

• Cyflogwr Cyflog Byw 
Cenedlaethol

• Opsiynau Gweithle

• Dysgu a Datblygu
Strwythuredig

• Tal Salwch Galwedigaethol

• Profion llygaid VDU 



FAIR  |  FLEXIBLE  | INSPIRATIONAL




